Corintochru
Yachragcunaman Pablo

Guepacagta Cartacungan

Naupataga Pablo imanir cay guepacag carta
isquirbingantas shumag tantianaypag uchuclata
niyushay.

Pabloga cay cartata isquirbira Corintochru
Jesusman yupachicug gotucagcunapag
“Raswalam aywamushag imanuy carcayangaytas
ricapacug” nirmi, jinarcurmi payga chay
raswantilanga mana aywashachu. Nétan
payga mana aywarachu “Carta apachinganuyrag
wanacurcur ali cawayta galayapdcuchun” nir
pinsiarmi. Chaycama payga juc runacunata
yachrayéchirmi cara. Natan payga manam
cara déjadu runachu, antis payga mana
quiquin aywayta  atiparsi  cartacuyagmi
u yanapagnincunatam cachracuyag chay
yachrachingan runacunaman. Chaymi mana
aywarga Corintomansi cachrara Titota imanuy
carcayangantas ricag.

Chaypita cutiramur Titoga willapara chay
carta apachingannuy lutan rurarcayanganpita
amachacur ali cawarcayangantam, ndtan
juc ishcay Israel runacuna Pablopita lutanta
rimarcayangantam, jinaman Diospita jucnuyta
yachrarcaydchigtam. Paycunaga rimapdcura:
“Pablotaga manam cachramusha Dioschu
yachrachiménanchipag, antis payga quiquinpa

yarpaylanpitam yachraydchin capogniyog cayta
munar” nirshi.

Chaura Tito chaynuy willaparuptinmi Pabloga
cay cartata isquirbira cay nir: “Chay carta
apachimunginuy  rurapdcungaypita  nogaga
aliscam cushirayd. Chaura cananga manas ala
unaytam tincunanchipag aywamushag. Na
chraramurga nogapita lutanta rimarcayagcunata
aliscam anyapaéshag. Chaycunaga manam
Jesusman yupachicugchu, chaymi lutanta
yachrarcaydchin, nitan mana césucarcdmaptinga
Dios nimangannuymi, Jesusman chaychru
yupachicugcunapita  gargoshag gamcunata
atendinédpag” nirmi.

Chaura Pabloga cay carta isquirbiyta galayura
cay nirmi:

Pablo pi cangantas reguechicur saludangan

1 Noga Pabloga Dios acramasha captinmi
Jesucristopita willapacug cayda. Chaymi noga
isquirbiydmii  Corinto marcachru Diosman
yupachicug gotucagcunapag, jinaman ‘Acaya’
ninganchru Dioslata servipadcunanpag raquisha
lapan runacunapag. Nogaga Timoteowan
ishcaynimi  aparcayachimug cay  cartata.
2 Chauraga Munayniyog Jesucristopas, jinaman
noganchipas Dios Taytanchi ima-aygachriusi
yapapéacushunqui, gasilata cawachipécushunqui.

Cunchuycuna awantayta Diosmi yanapdmanchi
3 Munayniyogninchi Jesucristopa Dios Tay-
tanga alisca alim. Chaymi payga cuyapdmanchi,
jinaman laquisha cayashas valorchdmanchi.

4 Chaymi payga Cristopa janan imata
cunchupdcuptisi chaynuyla valorcharcaydman,
nogacunas laquisha cayagcunata paynuy
valorchapécunépag. 5 Nétan Cristochu ima-aygatas
chaynuyla cunchura. @ Chaynuymi nogacuna
ima-aygatas cunchurcaya Diospita chaynuyla
valorchasha capécunépag. 6 Chaura imatas
cunchurga nogacuna cunchurcayd gamcuna
cunchupécuptiqui Dios valorchacug canganta
tantiachipdcunagpagmi. = Nogacunata ima-ayga
cunchuy awantaytas Dios yanaparcaydman
gamcuna cunchupdcuptiqui yanapapécunagpagmi.
7Néatan nogacunaga musyarcayami nogacunanuy
ima-aygatas cunchupdacuptiqui gamcunatas Dios
valorchapéacushunayta.

8 Jesusman yupachicug-mayicuna,  Asia
ninganchru Diosman mana  yupachicug
runacuna alisca cunchuchipdcamanganpitaga
musyapdcunaytam munarcaya. Chaychriiga
alisca juyunaypam cunchuchipdcamasha, na
manam awantayta atipapdcurdchu. Chaura
cawaytaga manam pasay pinsiapdcurdchu.
9 Antis “Cananga fijuchr wanuchiméshun”
nipacurami. Chaynuy nirga nd manam
quiquicunamanga yupachicurachu, antis
wanushacunata cawacdchimug Diosmanmi yu-
pachicurcara. 10 Chaura Diosga wanupécunépitam
salvapdcamara. Paymi canansi salvarcaydman,
jinaman mas guepamansi salvapicamangam chay
wanuchipdcaménanpitaga. 11 Chaura gamcunaga
nogacunapa jana Diosta manacurcayay, gamcuna
nogapag manacurcaptiquiga alisca chranin
runacunam Diosta “Graciasla Tayta” nicurcanga,

cuyapdcug Dios manacurcangaynuy imapitas
salvapédcamaptin.

Ricapdcugniqui  aywamushagmi  ningdpita
yangam casquipag ricarcaydmangui

12 Canan ichaga imanuy cawangatas niydrishay:
Gamcunachru cayanmi juc ishcay runacuna
casqui rimagpag ricapicamag. Ndtan nogataga
alila rurag captimi shongdga “Lutantam
rurayanqui” mana nimanchu. Chaymi cushiraya
nogaga maychru chaychru carsi, jinaman
gamcunacagchru cayarsi caward razoncaglata
rimayarmi, ndtan Dioslapag cawayarmi. Chaynuy
caward Dios cuyapdmadlar yanapamaptinmi,
manam noga ali cawayta yachrag -carchu.
13 Nétan nogaga imaysi isquirbimurga
isquirbimurad aygas tantiacuylatam leyipdcur
shumag tantiapdcunaypag. Chaura waquilanta
tantiasha capdcuptiquiga canan cay carta
isquirbiydmungdwanga  imaylaga shumagmi
tantiapdcunqui. 14 Imaysi alita rurar cawangéta
gamcunaga musyarcayanquim. Chaura
Munayniyog Jesucristo cutimunan junagga alisca
cushisham capacunqui nogapita. Chaynuytan
nogas alisca cushicushag gamcunapita.

15 Ndtan nogaga “Nami fiju tantiardrin”
nirmi ishcay cuti gamcunaman yaycamuyta
munard imalachrisi masla yanapardrinagpag.
16 Naupataga munara Macedoniata aywaydlarmi,
chaypitaga cutimursi yapaytan yaycamuyta
munard, na ishcay cuti yanaparuptiquiga
“Fijum yanapapdcamanga Judeata aywandpag”
nir pinsiar. 17 Chauraga chaynuy rurayta

munar, ¢manachu shumag pinsiasha c&?
Manam. Antis nogaga chaynuy rurayta
munara shumag pinsiarcurmi, Diosta mana
regueg runacunatanuysi yanga rimagpag mana
ricapdcaménaypag.

18 Chaynuy rurangita Diosga shumagmi
musyayan. 19 Chauraga Silvanowan Timoteowan
Diospa-mayin Jesucristopita gamcunata
yachrachipdcungagsi razoncagmi cayan. Manam
casquipapdcuragchu  Jesucristoga razoncagta
rimagmi. 20 Chaura Diosga ningannuy rurag
carmi ‘Salvacugtam cachramushag’ ningannuyla
Jesucristota cachramura. Chaymi nogacunaga
“Au, Cristom salvacugga” nir, Diosta alisca
alipag ricapécu. 21 Pay quiquin Diosmi
gamcunatas jinaman nogacunatas waranpa
waranpa yanapaydmanchi Jesusman mas
yupachicunanchipag, nétan paytan nogataga
acramashas Jesucristopita willapdcug canépagsi.
22 Paymi Santu Espirituta cachramusha pay
munangannuy cawayta yanapamdnanchipag.
Dios munangannuy cawarga, 23 reguechicushun
paypa runan canganchitam.

Chaura Diospa naupanchru razoncagtam
isquirbiyamd. Payga shumagmi musyayan
mana casquiparcayangagta. Néatan nogaga
chayman mana yaycamurachu pifiapapti laquisha
capacunaypitam. 24 Chaura gamcunaga Diosman
nd alim yupachicurcayanqui. Chaymi juc
mandagnuysi mana “Wacnuy u caynuy ruray”
nipdcugchu, antis nogacunaga yanapaytam
munarcayag cushisha cawapécunaypag.

2

1 Chaypitas mana yaycamurdchu “Lutan
rurarcayanganpita tantiachipti laquishachr
capdcunga” nirmi. 2 Natan gamcunata
laquicardrichiptiga chaura ¢maygayrag nogataga
cushicachipdcamanquiman cara, mana gamcuna
carga? 3 Chaymi antis naupataga isquirbimura
gamcuna lutan rurarcayangaypita wanacurcur
alita rurapdcunay raygo. Na ricapdcugniqui
aywamur pifiapaptl mana laquisha capdcunaypag,
antis cushisha capécunaypag. 4 Natan chay cartata
isquirbimurd gamcunaman alisca laquisham,
jinaman wagayarmi. Chaynuy isquirbimura
manam laquicurcédnaypagchu, antis alisca
cuyapdacungagta musyapacunaypagmi.

5 Néatan chay laquicachimag runaga
manam nogalatachu laquicachimasha, antis
gamcunatawanmi. Ndtan manam paypita masta
rimayta munéchu. ¢ Gamcunapita achcam chay
runata jucmapapicunaypag ninacurarcayanqui,
ndtan cananga ama jucmapapadcuychu juchanpita
nd wanacurayaptinga.

7 Antis cananga perdonapdcuy mana laquishala
cananpag, jinaman yanapapicuy ali rurag
cananpag. 8 Chaynuytag cuyapédcuy yapay.
Chauraga reguechicurcanqui razonpa cuyacug
capéacungaytam. 9 Nétan chaynuy jucma-
papdcunaypag mas naupalatam isquirbimurd
chaynuypa lapan yachrachingéta cdsucug u mana
cdsucug capdcungaytas musyandpag. 10 Chaura
cananga perdonapécuy chay runata. Nogaga nami
payta perdonarayd. Natan nogaga perdonaraya
chay lutan rimamanganpita gamcuna paywan

juc shongola yapay cawapécunay raygom. Chay
perdonangata Jesucristosi shumagmi musyayan.
11 Chaypitas nogaga chay runata perdonaraya
Asyag munanganta mana ruraménanpagmi, Nitan
noganchiga shumagmi musyayanchi Asyag ima
lutan ruray munayédmanganchitas.

Mushog contrdtapita willarcayaptiga ¢imanirtag
“Casquipaydmanchim” nircaydmanqui?

12 Chaypitam Troas marcaman Jesucristopita
willapacug chrandpagga, Munayniyog Diosga
runacunata nd camarirunag yachrachingata
mayacurcénanpag. 13 Chay runacuna mas
yachrachinata munarcayaptinsi gamcuna
yarparaylawanmi mana alichu carda. Chaymi
Titota mana tarirga “Macedoniataran aywaya”
nircur, aywara Macedonia ninganta.

14 Chaychrimi Titowan tincuréri. Jinarcurmi
chay lutan rurapdcungaypita nd wanacu-
rarcayangayta willaparaman gamcunapita.
Chaymi nogaga Diosta “Gracias” nici. Paymi
Jesusman yupachicugcunataga ima-ayga captinsi

yanapdmanchi ali cawayta. Chaura paymi
nogacunataga mayman chayman chrapécuptisi
Jesuspita willapdcuyta yanaparcayaman.

Chaynuypam inciensu rupar asyagta mayagnuysi
runacunaga Jesuspita willapata mayacurcayan.
15 Chaymi Diosga nogacunapita alisca cushirayan.
Nogacunaga chay inciensu rupar alisca
shumag asyagnuysi cayag ali willapatam
willapdcurcayd salvasha runacunata, jinaman
mana salvacuy munag runacunatas. 16 Chaura
chay mana salvacuy munag runacunapagga

chay willapaga cayan lutanmi wanusha runa
asyarishanuysi, imaycamas cunchupdcunanta
musyachiptin. Natan salvasha runacunapagmi
ichaga chay willapaga cayan inciensu asyagnuysi
shumag, Dioswan imaycamas cawananpita
musyachiptin.  Chaymi chay ali willapataga
pisi willapaciman Dios willapacunanpag nisha
cagcunala. 17 Chaypitas nogacunaga chaynuylam
razoncag willapata willapacurcayd. Chaypag
Dios acrapdcamasha captin. Manam quiquilanpita
yachrachigcunanuysi, willapacurca golgueta
gopdcamdnay raygochu, antis willapacurcaya
razoncagtam Cristopa runan capécur, jinaman
Diospa naupanchru capécur.

3

Credencialta mana  charapdctichu  Jestus
nipdcamasha captinmi

1 Chaynuy nircayag manam alisca alinninpag
ricacurchu, antis Dios cachrapédcamasha captinmi.
Chaymi gamcunaman chrapdcamundpag,
mana munapdcichu pisi credencialtarag
gopacamdnanta, chay waquincunam ichaga
credencialwanrag puripéacun. Manatan mu-
napaciichu gamcuna credencialta gopdcamanaytas
juc runacunaman aywapdcunapagsi. 2 Antis
gamcuna Dios munangannuy canan ali
cawarcayangaymi cayan credencialnicunaga,
chay ali cawarcayangaytam  nogacuna
willapdcurcayd pitas maytas. Néatan chayta
mayarmi  pisi Diospa cachran  rurag
capacungdta musyarcayan. 3 Chauraga

yachrachipdcungagnuysi Dios munangannuy
cawarcayangaypam nogacunapita Cristoga
musyaydchin paypa cachran rurag capécungita.
Chay credencialnicunaga manam tintawan
isquirbishachu, antis chay credencialga
cayan yachrachipdcungagnuy Santu Espiritu
yanapapdcushuptiqui  ali ~ cawarcayangaymi.
Chaura Santu Espiritu tantiachimanchi manam
chay ldja rumichru Diospa isquirbishannuylachu,
antis payga quiquinmi chaynuyla yanapamanchi
Dios munangannuy ali cawayta.

4 Chaynuy nircayag Diospa naupanchriimi
Cristo yanapapdcamaptin. 5  Chaynuy
nipdcug manam alisca yachracusha carchu
U quiquicunapa yarpayldcunapitachu,  antis
ali willapa willapacuyta Dios quiquin
yanapapacamaptinmi gamcunaga ali cawagman
muyurarcayanqui. 6 Diosmi nogacunataga
nirarcaydman pitas maytas chay mushog
contratapita willapacurcdndpag. Chay mushog
contratapita nirga nircayag Santu Espiritupa
munayninchru cawaypitam. Chaura manam
nipdcug chay unaypita isquirbisha cayag
contratapitachu. Musyanganchinuysi Moiseswan
Dios isquirbichinganga musyachimanchi
Diosta mana césucugcuna imaysi paywan mana
cawapdacunanpitam. Natan Santu Espirituga
yanapamanchi  Dios Casucuytam  paywan
imaycamas cawananchipag.

7 Natan  Moiseswan  rumichru  Dios
isquirbichingancuna chay mana cdasucug
runacunapag “Paycunaga cunchuchisham canga”
nir isquirbisha cayaptinsi runacunaga shumagmi

tantiapdcura chay isquirbishacuna Diospita
canganta. Chaymi Israel castacunaga mana
atipapacurachu Moisespa cdran rircariyta alisca
chipchipyaptin, mas guepaman chipchipyaynin
illacdnan cayaptinsi. 8 Chaura chay mushog
contratapita willapacurcayaptiga Diosga
mas shumagmi tantiachinga Santu Espiritu
runacunata tantiachinanpag aywaraydmuptinga.
9 Chaura chay mana casucugcuna Dioswan
mana cawapdcunanpag isquirbisha cayagta
yachrachiysi ali cayaptinga, cananga mas
alinninmi cayan chay ali willapata yachrachiga
pitas maytas Diosman yupachicugcunata mana
juchaynagpag Dios ricananpag. 10 Chaura céran
chipchipyayaptin Dios mandangancunata Moisés
yachrachingancunapitaga, mas alim cayan ali
willapata yachrarcayédchingiga. 11 Néatan céran
chipchipyayaptin Moisés yachrachingancunaga
shumag cayarsi, cara manam ald unaypagchu.
Chaura chaypitas mas shumagmi cayan Diospa
willapanga imaypita imaycamas chaynuyla
cananpag Dios nisha captin.

12 Chaura chay willapa chaynuy canganta
musyarmi nogacunaga yachrarcayéchi
pita maytas mana manchacular. 13 Natan
nogacunaga manam Moisés cadranta chapacuyur
yachrachingannuychu vyachrachipdcti, chay
ali willapata. Payga cdranta juc sagpiwan
chapacuyur yachrachira, Israel castdcuna chay
caranpa chipchipyayagnin waranpa waranpa
illacayagta mana ricapapécunanpagmi. 14 Chaura
chay sagpiwan chapasha vyachrachiptinmi

runacunaga mana tantiapdcurachu imay chay
chipchipyay illacangantas. Chay sagpiwan
caran chapacushanuymi canansi carcayan chay
unaycag contritata leyigcunaga, chaymi mana

tantiapacunchu. Ndatan chay chapashanuysi
cayga 1illacan Cristoman yupachicusham.
15 Chaynuylam Moisés isquirbinganta

leyigcunaga canancamas mana tantiapdcunragchu
sagpiwan cdran chapacushanuysi capécur.

16 Néatan pisi juchancunapita wanacurcur
Munayniyog Jesusman yupachicugga cayan
chay cdranpita sagpi jorgognuysi ali tantiagmi.
17 Chaura Santu Espirituga Munayniyog Diosmi.
Naétan pisi Santu Espiritu munangannuy cawagga
ndmi Moisés isquirbingannuy cawaypitaga
yargorayan. 18 Chaymi canan noganchiga
lapanchis céranchi garishanuy carga né
cayanchi juc espéjunuy. Chaura noganchita
rircirimarninchim runacuna tantiapdcunga Dios
alisca alisca munayniyog canganta. ~ Chaura
Diosga chay munayninwanmi muyuyéachimanchi
Jesusnuysi ali cawagman Munayniyog Santu
Espiritu yanapamaptinchi.

4

Ali cawarcayaptimi gamcuna lutan ruragpag ri-
carcaydmanqui

1 Natan Diosmi nogacunataga cuyapapéacamaélar
paypita willapdcug capdcundpag acrapacamasha.
Chaymi ima-ayga captinsi mana déjapéaclichu
paypita willapacuyta. 2 Jinamansi nogacunaga
manam chay imatas pacaylapa pengacuypag

lutan ruraycunataga rurapdcichu. Manatan
pitas casquipapdcichu ni Jesuspita lutantas
yachrachipécupishchu, antis nogacunaga
razoncaglatam Diospita yachrarcayachi.
Natan chaynuy vyachrachipdcungdta Diosga
shumagmi musyayan. 3 Chaura Jesuspita
willapacurcayangétaga mana shumagga
tantiapdcunchu chay mana cdsucuyagcunalam.
4 Natan willaparcayangita “Razonchri” mana
nigcunataga Asyagmi juc fHaushamannuy muyu-
rachin. Chaynuy rurarun juc achicyayagnuysi
cayag ali willapata mana tantiapdcunanpagmi.
Chaymi chay alisca shumag willapata mana
mayacuyta munapdcunchu, ni tantiapdcunchu

Cristo salvacug cangantas. Néatan Cristoga
Diospitam imanuycagtas shumag tantiachi-
manchi. 5 Chaypitas nogacunaga manam

yachrachipdcug nogacunata cdsucarcimdanay
raygochu, antis nogacunaga yachrarcaydachig
Munayniyog Jesucristopitam payta cisucurcdnayta
munar. Natan nogacunaga carcaya paypa
serviglanmi, Jesus nipdcamangannuy gamcunata
yanapapdacundpag. 6 Chaura chay galayunanchru
yanauyagla cayaptin “Achquiydchun”  nig
Diosmi Jesuspitaga musyachimanchi.  Nétan
achquinuysi cayag Jesusmi Dios alisca ali,
jinaman munayniyog canganta musyachimanchi.
Chaura Dios chaynuy cangantaga musyayanchi
Jesucristo musyachimasham.

Tantiapdcunquimanmi  Dios yanapapdcamaptin
willapacurcayangita

7 Natan chay alisca shumag willapata
willapacurcdnépag Diosmi nirarcaydman
juc alpa mancanuy manacag carcayaptisi.
Chaura chay yachrarcayachingd willapaga
manam nogacunapachu antis Diospam.
8 Chaymi nogacunaga Dios yanapapdcamaptin
ima-aygata cunchursi pasay laquishaga
capicuchu, ima-ayga pasapdcamaptinsi manam
“¢Cananga imanashunrag?” nipacuchu.
9 Wanuchipdcaménanpag ashircayamaptinsi
washasham carcayd, runacunapita alisca
juyunaypa magasha cayarsi cawarcayaran.
10 Jesustas wanurarcayachiptinga nogacuna
musyayarcayami  Jesuspita  willapacurcapti
wanuchiy munasha capdcunata. Chay cunchuyar
cawapdécungita ricar runacuna tantiapacungam
Jesus yanaparcaydmanganta. 11 Nétan
nogacunataga maychru chaychrisi Jesuspa janan
wanurachiylatam munarcaydman, jinarcurmi
Jesusga chaypita washarcur cawarcayéichiman
pay yanaparcaydmanganta tantiapdcunanpag.
12 Chaura wanurachiylata munarcaydmaptinsi
ali willapata willapapéacungagpam gamcunaga na
imaycamas cawarcayanqui Dioswan.

13 Isquirbishachrichu “Gamman yupachic-
ularmi gampita willapacurd” niyan. Chay
isquirbishachru ningannuymi nogacunas
Dioslaman yupachicurcayd, jinaman ali
willapantas chaynuyla willapacurcaya.
14 Chaynuy cawarcayd wanushacunacagpita
Munayniyog Jesusta  cawacdchimug  Dios
nogacunatas cawacdchipdcaminanta musyarmi.
Chaynuypam gamcunatas, jinaman nogacunatas

aywachicamdshun paywan cawacunanchipag.
15 Chaypitas nogacunaga chaynuylam ima-
aygatas cunchurcayd Diosninchita gamcuna
mas shumag reguepdcunay raygo, jinaman Dios
cuyapadlar pitasjuchancunapita perdonayanganta
runacuna musyapdacunan raygom. Chayta musyar
mas achca runacunam Diosta alisca alipag ricar
“Graciasla Tayta” nipdcunanpag. 16 Chaymi no-
gacunaga chaynuyla yachrarcayéchi cuerpiicuna
chay cunchuycunawan na auquinyayaptinsi.
Chaynuy auquinyarcayaptisi waranpa waranpam
Tayta Diosga mas valorcharcaydman. 17 Nétan
cay caway pachachriiga ima-aygata cunchursi
manam unaychu cunchunchi. Néatan chaynuy
cunchupécunganpitaga Diosga alisca alinninpagmi
ricapdcamanga imaypita imaycamas wac
jana pachachru. 18 Chaypitas nogacunaga
chaynuylam yarpararcaya jana pachachru
cawapdcunaman, manam cay pachachru chayima-
aygas cunchupacungdmanchu. Cay pachachriiga
ima-aygata ricapuyanganchisi, jinaman ima-
aygata cunchupdcuptisi ratu ushacaglam. Natan
jana pachachru mana ricapuyanganchicunam
ichaga imaypita imaycamas chaynuyla cayanga.

S

Diosga gopdcamanga imaycamas cawacug cuer-
putam

1 Noganchi musyayanchim cay pachachru
cuerpunchi juc toldunuysi ushacagla
almanchipag canganta, jinaman musyayanchitan
cay toldunuyla cayag cuerpunchi wanuruptinga
juc wayita gognuysi Diosninchi juc mushog

cuerpu mana wanuy yachragta gomaénanchitas.
Chay mushog cuerputaga Dios gomdshun
manam runacuna rurangantachu. 2 Chaymi
nogacunaga alisca munarcayd nd mushog
cuerpuyog cayta. 3 Chay mushog cuerpuga
almanchipag cayan juc jacunuymi mana
garapachranuy cananpag. 4 Chaypitas
nogacunaga munarcayd cawayalarmi cay
wanucug cuerpiicuna, chay mushog cuerpuman
nd muyunanta. Nogacuna manam munapéacichu
almdcuna juc garapachranuy cananta, antis na
munarcayd chay mushog cuerpuyog caytam,
juc mushog jacuta jacucuy munagnuysi.
Chaynuypa cay wanucug cuerpiicuna imaycamas
cawacug mushog cuerpuman muyunanpag.
> Néatan Diosga runanman muyuchimaranchi
chay mushog cuerputa gomaéananchipagmi,
jilnaman paytan cachramura Santu Espiritutas
chay mushog cuerpu goménanchi cayagta
musyachiménanchipag. 6 Chaymi “Diosga
razonpam ruranga” nir, chaynuyla yupachicuyar
cawayanchi. Natan nogacunaga musyarcayami
cay pachachru cawarcayangicama cay aycha
cuerpuwan cayar Munayniyog Jesuspita
caruchrinuyrag carcayangita. 7 Antis cawarcaya
payman  yupachicuyarmi canan mana
ricapurcayarsi. 8 Ndtan razonpam paylaman
yupachicurcaya. Chaura munarcaya cay
wanug cuerpupita yargorcur na Munayniyog
Jesuscagman aywacuytam. ? Chaymi nogacunaga
imanaypanuysi  Diosninchi = munangannuy
alita rurayar cawarcayd. Chaynuy cawaytam
nogacuna munapdci cay wanug cuerpuwanrag

cayarsi u jana pachata aywacursi. 19 Noganchiga
lapanchis juc fiyisnuysi cayag Cristopa
naupanman aywachisharan cashun, chaychru
pay juchanchita taripdmdnanchipag. Chaychrimi
lapanchita nimashun cay wanucug cuerpuwan
cayar payta ali servinganchipitas u mana ali
servinganchitas. Chaura Dios munangannuy
cawagcunaga alipa ricasham capécunga, ndtan
chaynuy mana cawagcunaga lutanpag ricasham
capacunga.

Runacuna Dioswan amistapdcunanpagmi nogaga
yachraydchi

11 Chaymi nogacunaga Munayniyog Jesusta
manchacur alita rurayar cawarcayd. Chaynuy
cawarcayangata Diosga shumagmi musyayan.
Natan nogacunapita gamcunas shumag
musyapdcunaytam munarcaya. 12° Chaynuy
nircayag manam alinninpag ricapdcamdnayta
munarchu, antis nircayag nogacunapita
alicagta chay contrd rimagcunapa naupanchru
rimapdcunaypagmi. Chaycunaga lutan carcayarmi
alitucur, olgotucusha nogacunapa contra
lutanta imatas yanga rimarcayan. 13 Chaura
gamcunapita waquinniquicunaga nogacunata
ricarcaydmanqui fisyun perdisha runapagmi
Dios munangannuy cawapdcungdpita.  Natan
waquinniqui ali fisyogpag ricarcayamangayga
alim cayan, chaymi ali cawarcaya yanapapdcunag
raygo. 14 Chaypitas nogacunaga Cristo chaynuyla
cuyayadmanganchita musyarmi willapacurcaya
paypita. Chaymi willapacurcayd Cristo
cuyamarninchi lapan juchasapapa trucan alisca

cunchur wanunganta. Cananga chaymi Diosga
juchanchicunapita wanushapagnuy ricamarn-
inchi  juchanchicunapita  perdonaydmanchi.
15 Chaura Cristoga wanusha lapanchipa
trucanchim pi may cawayagcunas nd mana
shongon munangannuy cawapdcunanpag, antis
pay munangannuy cawapacunanpagmi.

16 Chaymi nogacunaga Diospa runanpitaga na
mana pipitas lutanta pinsiapdciuchu. Lutantaga
pinsiapdcun  Diosman mana  yupachicug
runacunalam. Unayga chaynuymi nogacunas
pinsiapdcurd Cristopita. Cananga nd manam
chaynuychu pinsiapdcii paypita. 17 Chaura
pi maysi Jesucristoman yupachicugga muyun
nd mushog runamanmi. Manam nd cawan
unay cawangannuychu lutanlata rurayar, antis
muyun ali rurag runamanmi. 18 Chaynuy ali
cawagman Diosmi muyuchimasha canchi. Payga
noganchipa trucanchi wanunanpagmi Cristota
cachramusha. Natan paymi nogacunataga
cachrarcaydman runacunata “Quiquiquicamas,
jinaman Dioswansi amistarcur ali cawapacuy”
nipacunagpagsi. 19 Chaura Cristo juchasapacunapa
trucan wanunganpam cay  pachachru
runacunaga Dioswan nd amistarcayan. Chaymi
Dioswanga nd amistashacunataga nd mana
cunchuchingachu pitas. Chay lapanpita
willapacurcdndpagmi Diosga cachrararcaydman.
20 Chaymi paypa willapanta gamcunata
willapdcur Cristo quiquin ningannuy cay
nircayag: Amanar nd masta juchdcurcaychu,
jinaman “Juchaycunapita Diosta perdondmay”
nipacuy. Chauragar Dioswan amistapécuy.

21 Cristoga manam pasay juchdcushachu,
jinatam Diosga noganchi juchasapacunapa
trucanchi wanunanpag nisha. Chaura chaynuy
wanunganpam Diosga mana juchaynagpag
ricaydmanchi.

6
1 Chaypitas nogacunaga Diospa yanapagnin-
cuna capdcurmi anyaparcayag chaynuyla, na per-
donasha capécungayta musyar. Chaura amanar
juchdécuydlar cawapdacuychu. Juchdcuyalar cawarga
manacagpagmi Cristo wanunganta ricarcayan-
qui. 2Chay amistashacunapita isquirbishachriisi
Diosga cay ninmi:
“Chay yanapénag junag chraramuptinmi man-
acuyniquita mayarur yanaparug,
jlnaman salvacunay junag chraramupt-
inmi  cachraramui  juc  salvacugta
yanapéshunaypag” ninmi.
Chaymi nogas nircayag: Cananga ndmi
Dios yanaparcayashunqui jinaman willapanta
cdsucurcangaypam nd salvararcaydshunqui.

Ima-ayga  cunchuytas  awantapdcungdpam
Diosta servig capdicungdta reguechicurcayd

3 Nogacunaga cawapidcungdwan manam pitas
lutanta rurachipéciichu.  Chaynuy cawapéacu
Diospita yachrarcaydchingdta pisi manacagpag
mana ricananpagmi. 4 Antis nogacunaga Diospa
ali servignin capicungdta reguechircurcaya
ima-ayga cunchuytas awantapacungapam.
Diosta servir nogacunaga carcayami laquishas,
imapita nacatacurcayarsi. 5 Nogacunaga

awantarcaydmi astircaydmaptinsi, carcelman
wichrgararcayamaptinsi, achca runacuna
pifiasha wanuchiyta munarcayamaptinsi.
Jinaman awantarcayami alisca uryar mana
punurcayarsi mana micurcayarsi. ¢ Chaypitas
Diosta servipdcungita reguechicurcaya
mana juchdcular ali cawapédcungdpam, ima-
aygatas awantapdcungdpam, runa-maylcunata
cuyapacungapam. Chaynuy cawayarcaya
Santu Espiritu yanapapacamaptinmi. Natan
lapan shongdOcunapa pitas maytas cuyapacurmi
nogacunaga musyarcayd Dios munangannuy
rurarcayangita. Chaymi contracuna sharcugpagsi
mana pifidcurcdchu. 7 Nogacunaga yachrarcayéachi
Cristopita razoncag willapatam, ndatan Dios
munayninwan yanapapdcamaptinmi canancamas

chay willapata willapacurcaya. Natan
nogacunapag chay razoncag willapaga cayan
juc armanuymi. Chaywanmi nogacunaga

contrdcuna  rimagcunatas jinaman lutan
ruragpag  ricapdcamagcunatas  updlarcayéchi.
8 Chay willapawanmi nogacunaga tanti-
achipacu alipag ricapdcamagcunatas, jinaman
chregnipdcamagcunatas, nogacunapita  alita
rimagcunatas, lutanta rimagcunatas, casquipag
ricapdcamagcunatas. Natan nogacunaga Dios
nipdcamangannuymi razoncaglata pi maytas
nipaci. 9 Waquin runacuna shumag reguer-
cayamarsi “Paycunaga manam Cristopa cachran
ruragchu” nipdcamanmi. Natan waquincunam
ichaga shumag tantiarcayan Cristopa cachran
rurag capdcungita. Chaynuyla wanuchiy
munasha carcayarsi Dios yanapdcamaptinmi

cawarcayarag, juyunaypa  magarcayamarsi
manam wanuchipdcamanragchliga. 10 Jinaman
laquisha carcayarsi Diosman yupachicurga
chaynuylam cushirarcayd, nétan cay pachachru
mana imdcuna cayaptinsi, achca runacunatam
yanaparcaya Diospa runanman muyupéacunanpag,
jilnaman musyarcayichitan runancunata Dios
gonanta paycunas chrasquipdcunanta, cay
pachachru mana imdacuna cayaptinsi Dios
“Goshaymi” ninganga cayanmi nogacunapagsi.

Na imanuy cangdtas lapanta nirarcayaptiga
cuyapdcamay

11 Corintochru yachrag Jesusman yupachicug-
mayicuna, nogacunaga razoncaglatam
rimapdcungdpitas, jinaman cawapdcungdpitas
nircayag. 12 Nogacunaga unaynuylam alisca
cuyarcayag. Natan gamcunaga na manam
unaynuychu cuyapécamanqui. 13 Chaymi cananga
churicunata yupaysi nircayag: “Gamcunas
cuyapacamaynar nogacuna cuyapacungagnuy” nir.

Chay casqui yachrachigcunawan ama
gotucapdcuychu

14 Ama gotucapdcuychu Diosman mana
yupachicug chay casqui yachrachigcunawan,
ni amatag paycunanuyga cawapdcunquipishchu.
Musyanganchinuysi manam pasay tantianacur-
canchu ali rurag runawan lutalanta rurag
runaga. Chaura ¢imalatarag alita rurapacunman
Dios munangannuy cawag runawan, mana
ali cawag runa? 15 Chaynuytan pasay
mana tantianacurcanchu Cristowan Asyagsi.
Chaynuymi mana pasay tantianacurcanchu

Diosman yupachicug runawan Diosman
mana yupachicug runasi. 16 Manatan pasay
tantianacunchu  Diosta  servig runawan
“Caymi diosni” nir imatas servig runasi,
ndtan noganchiga cayanchi cawayag Diospa
wayinnuymi. Quiquin Diosmi chaynuy
canganchipita cay nira:
“Yachrashag, jinaman purishag paycunawanmi.
Paycunapa Diosninmi cashag,
natan paycunam canga rundcuna” niram.
17 Chaypitas Munayniyog Diosga cay niratan:
“Chay Iutan rurag runacunanuy cawayta
déjapdcuy,
jinaman ama masta chaynuy cawapdcuychu.
Chauraga chaycunanuy mana cawapdcuptiquiga
castdcuna capécunaypagmi chrasquipéacushay”
niram.
18 Chay nircursi ima-aygas ruray atipag Diosga
cay niraran:
“Juc ali taytanuymi gamcunapag cashag.
Natan gamcunam nogapag capéacunqui
wamrdacuna” niram.

7

1 Cuyashédcuna, chaura chaynuy Dios
niraydmashaga ama ima-ayga lutantas
rurashunchu cuerpunchiwanga, ni amatag
chrasquicushunpishchu chay casqui yachrachig-
cunarimangantas, antis waranpa waranpa Diosta
manchacuyar cawashun paylapag cawagman
muyunganchicama.

Nogaga casucarcdmdnaypagmi isquirbimurd



2 CORINTIOS 7:2 xxii 2 CORINTIOS 7:8

2 Chauragar yupachicarcdmay, jinaman
cuyapdcamay nogacunaga Imanam  pitas
ima lutantas rurapécurdchu. Manatan
juchaman pitas ishquichipdcurdchu ni pitas
casquipapécurépishchu. 3 Chaynuy nirga
manam nipdcug lapaycunatachu antis waquin-
laycunatam. Natan nogaga na naupalatam
nipacurag alisca  cuyapdcungagta,  jinaman
chaynuylam cuyarcayishay wanupéacungicamas.
4 Nogaga gamcunapag “Paycuna alicamam,
jilnaman cuyarcaydmanmi” niyami. Natan
achca runacunatam “Paycunaga alicamam”
nirsi willapacuyd. Cananga imata cunchursi
valorchasham, jinaman alisca cushisham cayéa
gamcunapita.

5 Chaynuytan Macedoniaman chrarursi
nogacunaga mana jamapdcurdchu, antis aliscam
ima-aygatas cunchupédcurd yachrachingdpita
runacuna contracuna sharcapécuptin. Jinaman
laquisham capacurd paycuna “¢Imanapdcungarag?”
nir gamcunapita. 6 Natan laquishacunata
cushicachig Diosmi cushicararichiman cayman
Tito chraramur willapapdcamanganwan. 7 Nétan
manam pay chrdmungalanpitachu cushirarcaya,
antis cushicurcdtan gamcunapita Tito alisca
cushirayanganpitas. Payga willapardriman gam-
cuna wamayarcaydmangaypitam, gamcunachru
imas pasayagcunapita laquirarcayangaypitam,
jilnaman nogapita “¢Imanuyrag cayan?” nir
laquirarcayangaypitam. Chaycunata mayarga
masran cushicurisi.

8 Natan chay apachimungi cartata leyircur
laquirapédcungaypitaga, cananga nad manam

laquirdchu, n& cushirapicungayta musyar.
9 Cananga aliscam cushiraya. Natan
cushiciga manam “Laquicarachimi” nirchu,
antis cushiraydga chay laquicur Diosman
perdonapécushunaypag cutipdcungaypitam. Chaura
Diosman laquisha cutirarcayaptiquiga alipagmi
isquirbimura. Chaynuypaga manam ima
lutantas rurashachu capécug. 10 Chaynuy
carga Diosmi gamcunataga laquicardrichishuray.
Chaymi cananga wanacurcangaypa na ali
cawarcayanqui. Chaypitaga antis cushicurcan-
quimanmi. Ndtan waquinga juchdcurcanganpita
laquirayarsi Diosta manam “Perdondmay”
nipacunchu. Chaycunaga Dioswan manam imaysi
cawapdcungachu. 11 Néatan gamcunaga Dios
munangannuy rurarmi ali carcayanqui, chaymi
chay waquincunata jucla nirdriray lutanta mana
rurapicunanpag.  Ndtan washapéacamangaypitas

jucla  musyandtam  munararinqui, lutan
ruragcunatas jucmapardrinqui, “Diosga
cunchurachiméshunmi” nir manchapacardrinqui.
Noga aywamundtas munararinqui, Dios

Casucurcayangaytas jucla musyanéta munararmqul
jilnaman  chay juchdcugcunatas  pifiapdndta
munardrinqui.  Chaynuy rurar nd ali rurag
capacungaytam reguechicardrinqui. 12 Nétan chay
cartata apachimurd manam chay juchdcusha
runapagchu ni manatan apachimurd chay
sinticusha runata yanapapdcunaypagpishchu, antis
apachimurdga Diospa naupanchru gamcuna
Cdsucarcdmangaytas U mana Cdsucarcdmangaytas
musyandpagmi. 13 Chaymi cananga
casucarcdmangayta ~ musyarur  cushirarcaya.

Natan masga cushirarcayd Tito cushiragta
ricarmi, jinaman pay chayman chraramuptin
manchapacuypa césucurcangaypitam. 14 Nogaga
Titota “Aywaptiquiga fijum chrasquipécushunqui
paycunaga” nirami gamcunapag. Ningannuylam
chrasquipdcusha canqui, nogacunaga Titota
razoncaglatam nipdcurd. Chaura Titota
chrasquipdcungaywanga ~musyacarun gamcu-
napita alita rimapacunga razoncag canganmi.
15 Titoga canan masmi cuyarcaydshunqui
manchapacuypa chrasquipdcungaypita, jinaman

cdsucurcangaypita. 16 Nogaga canan aliscam
cushirayd chay ali rurag capacungayta musyarur.

Macedoniachru yachragcunanuy gamcunas ju-
cla ofrenda gotuyta ushapapdicuy

1 Jesusman yupachicug-mayicuna, Macedo-
niachru Jesusman yupachicug gotucagcunaga
shumagmi tantiapdcusha Dios alisca cuyacug
canganta. Chaymi canan paycunaga Diosnuysi
alisca cuyapécug carcayan. Paycunapita cananga
willapayaérishay: 2 Paycunaga imata alisca
cunchurcayarsi cushisham carcayan, jinaman
mana imaynag carcayarsi alisca ali shongo
carmi ofrendata goturdrin alisca chraninta.
3 Nogaga ricangatam willapapécug, paycunaga
capunganpitam mana anagydlar ofrendata
goturdrin, ndatan goturdringa quiquincunapag
camalas taripdcungantam. 4 Paycunaga alisca
achca cutin manacardriman “Nogacunas
waquincuna yupaynar yanapaydrishag cay

ofrendicunawan Jerusalenchru Diosman
yupachicug-mayinchicunata” nir. > Paycunaga
pinsiapacungépitas mastaran gotupdcusha.
Chaynuy shuntardrira Diosta cdsucurcarmi,
jilnaman nogacunatas cdsucarcdmarmi: “Chaynuy
rurananchitan Diosga munayan” nir. 6 Chaymi
Titota nd nirarcaya caynuypa: “Na paycunachru
ofrenda shuntayta galayurayarga, jucla
ayway ofrenda shuntayta ushapéanaypag”
nir. 7 Natan gamcunaga Jesusman waquin
yupachicugcunata yalircayanquim Jesusman
yupachicurcar, Jesuspa willapanta willa-
pacurcar, yachragcama capdacur, Jesusman
yupachicug-mayiquicunata yanapayta
munapdcur, jinaman nogacunata cuyapécamar.
Chauraga chaynuy capacungaynuynar ofrendata
gotupicuy Jerusalenchru Jesusman yupachicug-
mayinchicunata yanapapécunaypag.

8 Chaynuy nirga manam mandapéacugchu,
antis Macedoniachru chaynuy rurapécunganta
musyar gamcunas “Chaynuy rurapécunaypagmi”
nircayag, razonpa cuyacug capdcungayta
musyapacunanpag. 9 Gamcunaga némi
musyarcayanqui Munayniyog Jesucristo alisca
cuyacug canganta. Musyanganchinuysi paypam
lapan ima-aygas chaynuy cayarsi payga
cuyamarninchim chay lapanta imancunatas
déjarcur aywamura Dios munangannuy cuyacug
cayta yanapamdnanchipag, jinaman Diospita ima-
aygachrisi yanapasha cananchipag. 10 Nétan
cayta ichaga yarparcdrichishay, gamcunaga alisca
cushishacama nd ganyan watalam gotuyta

galayapdcuray. 11 Chaypin rurapécungaynuynar
canansi shuntayta ushapapdcuy imanuysi
charapécungaypita achcatas u walcalatas. 12 Tayta
Diosga charanganchipita lapan shongonchipa
cushisha  goshaga  “Alitam  rurarunqui”
nimashunmi. Natan payga mana capamashaga
manam “Gonquiran” nimanchichu.

13 Chaura “Jesusman yupachicug-
mayinchicunata yanapay” nirga manam nipdacug,
mana imaynagman muyupdcunayta munarchu,
antis nircayagga lapaycunas micusha capécunayta
munarmi. 14 Gamcunapaga canan aypam car-
cayapushunqui, chauragar yanapapdcuy Jesusman
yupachicug-mayinchicunata. Capazmi imaylaga
gamcunas mana imaynagsi ricacardrinquiman.
Chauraga paycunas yanapdcushunqui imansi
capunganpitam. Chaynuypaga lapaycunapas
cangam imalas micapdcunaypag. 15 Chaynuy
yanapanacur cawanapitaga isquirbishachrisi cay
niyanmi: “Alisca achcata palagcunas manam
puchupécurcarachu, ni walcalata palagcunas
manatan pishipacurcarachu” ninmi.

Titowan cachraydmii mas runacunatam gamcu-
nachru ofrendata shuntapdcunanpag

16 Natan nogaga Diostam “Gracias” nicl
nogatanuy Titotas gamcunaman aywamunanpag
chay yarpayta gonganpita. 17 Payga “Chay
ofrendata shuntamuy” nipti, “Ari” nirmi ay-
wayamun. Natan payga manam “Aywamun noga”
niptildchu, antis quiquinsi aliscam aywamuyta
munara imanuycagtas ricapacushunaypag.
18 Paywanmi cachraydmu alisca alipag ricasha

juc wauguenchita, paypita lapanmi Jesusman
yupachicug gotucagcunaga alita rimapécun chay
ali willapata willapacunganpita. 19 Ndtan chay
wauguenchitaga Jesusman yupachicugcunam
acrararcayan nogacunawan paréju chay
gotupacungayta Jerusalenta apapéicundpag.
Chaynuy rurarcayd Munayniyog Jesus alipag
ricasha cananpagmi, jinaman alisca yanapay
munayanganchita musyapécunanpagmi. 20 Chaura
paycunaga acrardrin chay alisca achca ofrenda
shuntashapa janan mana pisi nogacunapag “Ap-
tapacardrinchri” nir, lutanta rimapécunanpagmi.
21 Chayminogacunaga imanaypanuysi ali rurayta
munapdci Diosninchipa naupanchrisi, jinaman
runacunapa naupanchriusi.

22 Paycunatawan paréju cachrayidmiitan mas
juc wauguenchitas. Payga nd achca cutim
nogacunacagchru reguechicurayan alila rurag
canganta. Payga gamcunacagman chramurga
jucla shuntaruytam munayan “Paycunaga
juclam goturéringa” nir yupachicur. 23 Chaura
Titopag “¢Pimi cay runa?” nipécuptinga,
“Payga Pablopa wuryag-mayinmi, jinaman
noganchita yanapdmagninchim cayan” nipacuy.
Natan chay ishcay wauguecunapitaga cay
nipacunquim: “Paycunaga carcayan ofrendata
shuntapécunanpag Jesusman yupachicug
gotucagcuna acrapacunganmi, jinaman
ali cawapdcunganwan Cristota alinninpag
ricachigmi” nipdcunquim. 24 Chauragar paycuna
chréamuptin razonpa alisca cuyacug capéacungayta
reguechicurcay, Jesusman yupachicug

gotucagcuna musyapacunanpag, jinaman
reguechicurcay “Paycunaga ali shongocamam”
nipdcungd razoncag cangan musyacéinanpag.

9

1 Néatan Jesusman yupachicug-mayinchicuna
yanapapécunaypitaga yanga niragmi isquir-
biydmii. 2 Gamcunaga mas naupalatam alisca
cushisha na shuntayta galayapdacuray. Nogaga cay
Macedonia ninganpa yachragcunata rimapaya
cay nirmi: “Acaya ninganpa yachrag Jesusman
yupachicugcunaga nd ganyan watalatam
shuntayta galayapdcura” nir. Chayta mayarmi
paycunaga “Noganchis  yanapdshun” nir
shuntardrin. 3 Chaymi cananga cachrayami
chay wauguenchicunata gamcunapita chay alita
rimayangd casquipag mana ricasha cananpag,
antis nd camarishalata carcaydchinaypag.
4 Capazmi juc ishcay Macedoniachru
yachragcunawan aywardrimushagsi. Chay
aywamurtag ichaga tarirdrigmanga ofrenda mana
gotuglata. Chaynuyta tarirga gamcunapita ali
rimapdcungdpita  pengacushachr capdcushag,
natan ~ gamcunaga mas  pengacusharan
capacunquis. > Mana chaynuy cananpagmi,
naupata cachrayami chay quima olgocunata
paycuna nd chrarardrimur = “Gopdcushagmi”
nipdcungay ofrenda gotuyta yanapapacushunaypag.
Chauraga ali shongo capdcungaynuy gopacuy
michra runapag ricasha mana capécunaypag.

Diosga yanapangam runa-mayin yana-
pagcagtaga

6 Shumag tantiapdcunaypag cayta niydrishay:
“Walcala tarpug runaga walcalatam
cosechan, nétan achcata tarpug runaga
achcatam cosechan”. 7 Chaynuymi ofrenda
gotupdcungaywansi ~ ruracanga. Chaymi
anagyayarga u pisi juc nishuptiquiragga ama
gopacunquimanchu, antis imanuy gopacunaytas
shumag pinsiayur cushisha gopéacuy. Chaynuy
lapan shongonpa cushisha gogtam Diosga
cuyan. 8 Tayta Diosga ima-aygas ruray
atipagmi. Payga cuyapdlar alisca aliscam
ima-aygachrisi yanapapacushunqui. Chauraga
manam ushapacushaga capédcunquichu.  Antis
chaynuylam imaycunas cayanga runa-mayiquita
yanapapdcunaypag. Chaynuy rurar gamcunaga
alita ruragcamam imaysi capdcunqui. 9 Chay runa-
mayin yanapag runapitaga isquirbishachrisi cay
niyanmi:

“Mana imaynagcunatam aypuchracurun,
chaymi Diosga imaysi chaynuyla paytaga ali
rurayta yanapanga” ninmi.

10 Chaura Tayta Diosmi muruta camachimun
tarpunapag, paytan micuytas camachimun
micunapagsi. Chaura cushisha achcata
gopacuptiquiga, payga mas achcatam
gopdcushunqui. Chaura gamcunaga imaysi runa-
mayiquicunata yanapayarmi cawapdcunqui.
11 Chaynuy rurapicungaypita Diosga masmi ima-
aygatas gopacushunqui. Chauraga cushisham
yanapapacunqui runa-mayiquicunata. Natan
apachicarcamangay ofrendata chrasquirdrirga

Tayta Diosta “Gracias” nicurcanga achca
runacunam.



2 CORINTIOS 9:12 XXX 2 CORINTIOS 10:2

12 Chay shuntapdcungayta aparga manam
apapdcushag Jerusalenchru Jesusman
yupachicugcuna  micapdcunan  raygolachu,
antis achca runacuna Diosninchita “Gracias
Tayta” nicurcdnanpagwanmi. 13 Chaynuytan
paycunaga Diostas alawapédcunga, jinaman
tantiapdcungam Jesus yachrachingannuy
cawarcayangaytas. Chaynuytan ali shongocama
capdcur paycunatas, jinaman juc runacunatas
yanaparcayangaypita mas juc runacunas Diosta
alawapécunga. 14 Chaura paycunaga chaynuy
ali cuyacug, jinaman yanapdcug capécungaypita
cuyapdacushunquim. Ndtan cushisham Tayta Diosta
manacurcanga pay yanapapdacushunaypagsi.
15 Tayta Diosta “Gracias” nicushun, mana imatas
cobralar Jesusta chaynuy yanapdménanchipag
cachramunganpita. jChaypitaga ima rimaychriirag
“Gracias” nicuchwansi aliga!

10

Nogapa contrd rimagcunata jucmapapdcuy

1 Noga Pabloga Cristonuysi manshu, jinaman
amachacug runa carmi cayta nipdcushay:
Amanar chay contrd rimag runacunata
chrasquipapécuychu. Chaycunaga nogapita
yangacagtam rimarcayan cay nir: “Pabloga
noganchiwan carga fuertiypa rimarcuylatas
manchayanmi, ndtan carupita isquirbimurmi
ichaga manchacuypag rimayanga” nircayanmi.
2 Chaura jucmapapdcuynar chay runacunata
gamcunam  chraramur juyunaypa mana
pifiapdndpag. Chaycunaga ricarcayaman
Diosman mana yupachicug runanuysi shongo

munangannuyla lutanta ruragpagmi. Chaymi
aywaramur paycunataga pifiapdshagrag.
3 Natan nogas waquin runanuysi runalam
cayaga, natan runala cayarsi Diosman mana
yupachicug runacunanuychu manam d&sharcur
imatas lutanta rima. 4 Antis nogacunaga
Diospa munayninwanmi, jinaman Jesuspa
willapanwanmi  Jesuspa  contran  rimag
runacunata updlarcaydchi mana masta chaynuy
rimapdcunanpag. Chauraga Diosman mana
yupachicug runacunanuychu manam d&sharcur
imatas lutanta rimapact. 5 Nogacunaga
willapacurcayd chay willapata runacuna
Jesuspita shumag tantiachipdcunanpagmi. Chaura
runacunaga shumagmi tantiarcayan chay casqui
yachrachigcuna olgosha yachrachipdcungan
lutan canganta. Chaymi Jesuspita tantiardrirga
mayag chayagchrisi payta nd césucurcayan.
6 Chaura nd ali cdsucugman muyurériptiquiga,
jinaman Jesuspita willapacug cangidta shumag
tantiardriptiquiga, juclam chay mana casucug
runacunata jucmapasha capécunanpag nishag.

Ni gamcunaman chraramurga Jesuspa
cachran rurag cangdta reguechicushagmi

7 Natan gamcunaga shumagmi tanti-
apacunquiman  gamcunacagchru chay juc
ishcay runacuna  “Nogacunaga  Cristopa
cachran ruragmi capaci” niyar runacunata
pantacarcaydchig lutan capdcunganta. Chaura
chaycuna razonpa Cristopa canchran rurag
capacurga shumagmi tantiapdcunman nogas
Cristopa cachran rurag cayangdta. 8 Natan

nogaga cay rurayangita rurandpag Cristo
nimanganpita masla rimayursi manam
yangacagtachu rimd. Paymi niraydman chaynuy
rurandpag, chauraga manam pengacusha
purishagchu. Payga niraydman: “Noga
yanapapti waranpa waranpa mas alila ruragman
muyupdcunaypagmi, manam chay waquincu-
nanuysi pantacachipacunagpagchu”. 9 Naitan
chaynuy rurandpag Cristo nimanganpitaga
manam nd masta nipacushaychu. Capazmi
gamcunaga “Manchacachimayninchitam
munayan” nipdcunquimansi. 19 Chaynuy nircayag
carta  isquirbimungdpita ~ waquinniquicuna
nogapa contra yanga cay nipacuptiquim: “Pabloga
cartanchriga razon razonmi niyan alisca
manchacuypag, nidtan noganchiwan carga
manacag runalam cayan, jinaman manam
alilachu rimansi” nipdcuptiquim. 11 Ndtan cayta
ichaga musyapdcuchun chay contrd rimag
runacuna. Gamcunacagman chramurga cashag,
jinaman rimashag chay cartachru canganuymi.

Nogaga manam waquincunanuychu juc urya-
cunganman yaycurcur olgotucti

12 Chaura nogaga manam chay olgosha
rimagcunawanga chay  alitucugcunawanga

rimashagchu “Mayganchim Jesuspita
willapacug razonpa cayanchi” nirsi. Manatan
paycunanuymi caya nicushagpishchu.

Chaycunaga alipag ricasha capédcunanpag ima-
aygata rurarcayarsi gotaracama capdcungantam
reguechicurcayan. 13 Manam nogaga imaysi
uryardchu Dios “Caycunapam uryanqui”

nimanganpita jucldman yargorcurga. Pay
munaptinmi nogaga gamcunacagmansi
chrdmurd. Chaura nogaga manam chay runacuna
nipacungannuysi yangacagtachu rimapapéacug,
antis razoncagtam. 14 Chaymi gamcunacagman
chraramursi mana yargapdacurdchu “Caychriimi
uryapdcunqui” Dios nipdcamasha captin. Manam
chay runacunachu naupata chrapacamura
gamcunaman, “Pabloga jananchimanmi
yaycaydmun” nipdcunanpagsi, antis nogacunam
naupata chrapécamurd gamcunacagman
Cristopita willapapécunagpag. 15 Chaypitas
manam nogacunaga “Dios caypam uryapacunqui”
nipdcamanganpitas yargapécuchu. Manatan
juc uryanganman yaycuyursi olgotucurcdchu.
Chaypitaga Diosman yupachicurcangay masmi
tantiapdcunqui gamcunata servipdcunagpag Dios
acramasha canganta, jinaman tantiapdcunquitan
Dios nimangancagchru uryayangitas. 16 Ndtan
nogacunaga gamcuna Yyachrarcayangaypita
mas wacldmansi aywapdcushagmi ali willapa
willapacug. Chay aywar manam yaycushag
juc uryacunganmanchu, manam nogaga
juc uryacunganpita “Nogam uryard” nir

yanga olgotucuyta yachréchu. 17" Jinaman
nogaga  olgotucursi, olgotucushag gam-
cunacagchru Dios uryachimanganpitam.

Chaynuy olgotucuypitaga isquirbishachrisi:
“Olgotucugcagga olgotucuchun Munayniyog
Dios rurachinganpita” niyanmi. 18 Chaura pisi
quiquilanpita alawacug, jinaman quiquinpa
tantiaylapita alipag ricacug runataga manam
pitas chrasquicurcanquimanchu, antis

Munayniyog Dios alipag ricangan runatam ichaga
chrasquicurcanquimanga.

11

Chay contrd rimagcunata ichaga pan-
tacardrichishunquimanga

1 Gamcunaga nd yachracasham carcayanqui
chay gotaranuysi rimagcunata mayacuypagga.
Chaura nogatas wuchuclata mayacaydrimay.
Néatan “Quizdmi payga gotaram” nircaydmanquis.
Chaynuy nipdcamarsi cay ningéta mayacaydrimay.
2 Cristoga munan paylapag capacunaytam. Nogas
mund paylapag capécunaytam. Nogam ali
willapata willapapdcurag Cristopa runanman
muyupdcunaypagsi. Chauraga olgo mana regueg
jipashchu cuyan chay casaracunan mozulata,
chaynuyminogas muna Cristolata cuyapécunayta.
3 Chaymi nogaga alisca laquirayd gamcunapita,
Evatachu Asyag sacrilapa engafiarura Diosta
mana Csucunanpag. Chaynuy gamcunatas
sacrilapa engafiapdcushunaypita, jinaman lutanta
tantiayérir Dioslapag nd mana cawapécunaypita.
4 Nédtan chaynuy niya gamcunaman juc ishcay
runacuna chramusha captinmi. Chaycunatam
gamcunaga isi mayacurcayanqui Jesuspita
jucnuyta rimaparcayashuptiquis. Natan waquin-
niquicunaga Diospita chrasquipacungay Santu
Espirituta déjarcurmi nd chrasquirérinqui juc lutan
espirituta. Chaynuytan gamcunaga chay casqui
yachrachipéacushungaytas chrasquicarérinqui
chay ali willapa chrasquicurcangayta
déjarcur. Nogacunaga manam chaynuychu

yachrachipdcurag Jesuspitas, ali willapapitas,
ni Santu Espiritupitas. 5> Chaura nogaga manam
manacag runachu cd, antis manacagga carcayan
“Diospa cachran ruragmi capdcli” nir yanga
alisca olgotucugcunam. 6 Nogaga rimayta mana
alila yachraydlarsi “Alisca yachrag runam ca”.
Chaynuy cangata gamcunacagchru reguechicura
imacunas rurangawanmi.

7Chaura gamcunaga lutantam pinsiarcayanqui
mana cobralar Diospa ali willapanta
yachrachipdcungagpita. Nogaga mana cobralar
yachrachipéacurag Cristopita alisca musyagman
muyupdcunaypagmi. Chaymi maquiwan uryara
ima pishipdmagtas rantindpag, 8 jinaman
gamcunata yachrachipdcupti jucldchru Jesusman
yupachicug gotucagcunam pdgapdcamara mana
imaynag carcayarsi. Chauraga manam nogapag
“Lutantam yachramaranchi, chaymi mana
cobramaranchichu” nipdcunquimanchu. 9 Nétan
gamcunacagchru cayar imaldsi ushapamaptin
manam pitas manacurdchu, antismi imalatas
rantindpag Macedonia ninganpita aymug
Jesusman yupachicugcuna gopdcamara. Chaymi
gamcunata mana manacurcaragchu, ni
cobrapdcuragpishchu chay olgotucugcunanuy
mana cangata musyacdnaypag. 10 Cay niyangiga
razoncagmi cayan Cristopa razoncag willapan
yupaysi. Nogaga aliscam cushirayda mana
cobrapédcungagpita chay Acaya ninganchru
Jesusman yupachicugcuna “Chaypitaga
ama  cushiraychu” nipacuptiquis  nogaga
cushiraydshagmi. 11 Chaynuy nipti gamcuna
“Quizdmi Pabloga manam cuyamanchichu”

nipécunquis. Manam. Diosga shumagmi
musyayan razonpa cuyarcayangagta. 12 Nétan
nogaga chaynuylam cushiraydshag mana
cobrapdcungagpita, chay yanga olgotucug
runacuna nogaman tincuchicuyta mana
atipapacunanpag, jinaman “Pablonuymi
uryayanchi” niyta mana atipapacunanpag.

13 Chaynuypam “Cristopa cachran ruragmi
capacu” nir yanga rimarcayanganta
tantiapacunga, jinaman chaynuypam casquinwan
runacunata pantacarcaydachingan shumag
musyacanga. 14 Chaynuy rurarcayangan manam
nogataga mayacasha niragtachu cachiman,
antis Asyaglam runata pantacdchinanpagga
ticran Diospa angelnin nirayagman. 15 Chaymi
chay runacunaga Asyagpa servignin capdcur,
chay quiquin Asyagnuysi ticrarcayan, Cristopa
cachran rurag runacunamannuy. Chaynuy
cayarmi chaycunaga “Alita rurayar cawapécuy”
nircayan runacunata. Chaynuypa runacunata
pantacdchipdcunganpitam juc junag Diosga
chaycunata cunchuchinga.

Contrd rimagcunata mayacurcayarga nogatas
mayacarcdmay

16 Yapay niydrishay: Ama maygaysi nogapag
pinsiapdcuychu “Pabloga gotaram” nirga, ndtan
waquinniquicuna  gotarapag  ricapdcamarsi
mayacarcimay chay gotaracunanuy quiquipita
nogasi rimayunéta. 17 Nétan cananga chay
gotaracunanuy quiquipita alita rimayushag,
quiquipita rimandpag Munayniyog Jesus
mana nirayamaptinsi. 18 Chaura Diosman

mana  yupachicug runacunachu  imata
rurapécunganpitas alisca alawacurcayan,
chaynuymi nogas cananga quiquipita nipdcushay.
19 jGamcunaga chay gotaracunata mayacurga
alisca yachragcamatag cacurcdnay! 20 Chay
yachragcama carchrar gamcunaga chaycuna
imatas rurarcayashuptiqui,  golguequicunata
guechrurcayashuptiqui, casquiparcur imatas
manacurcayashuptiqui, olgotucur manacagpag
ricarcayashuptiqui, jinaman caraycunachru
pengacurcdnaypag imatas nircayashuptiqui
awantarcayanqui.

Nogaga razoncagpitam olgotucti manam chay
runacunanuysi manacagpitachu

21 Nogapitaga chaynuy cawayga alisca
pengacuypagmi. Chaymi noga “Pabloga
paycunanuymi canman” nipacuptiquis,
chaycunanuy mana cangdpita alisca cushicu.
Chay runacunaga imatas rurapacunganpita
aliscam, alawacurcan chaynuyga gotaralam
jinapdcun. Gotaracunala jinag cayaptinsi
nogas willapayérishay quiquipita. 22 Chay
runacunaga alawacurcayan “Hebreom capacu”
nirmi. Nogas Hebreom caya. 23 “Israel
nacion castam capaci” nipdcunmi, nogas
caya Israel nacionpitam, “Abrahampa castan
aywagmi capdcll” nipdcunmi, nogas caya
Abrahampa castanmi. “Cristopa servigninmi
capacl” nipacunmi, nogaga masran Cristotaga
serviyasi.  Chaynuy nirga nogas gotaranuymi
nd rimayd. Nogaga paycunapita masmi uryaya
Jesuspita ali willapata willapacur. Nogataga

Cristopita willapacupti achca cutim carcelmansi
wichrgapdcamara, ndtan paycunataga manam.
Achca cutim Jesusman yupachicungépitas
magapaicamara, Natan paycunataga manam
pisi magashachu. Achca cutim nachrga
wanuchipdcamashas Cristo servingdpita, nétan
paycunataga manam pisi imanansi. 24 Jinaman
Israel castdcunapa mandagninpitas chrasquira
pichga cutim quima chrunca isgon astiyta,
25 quima cutim Roma soldddu mandagcunas
wipyapdcamasha gueruwan, ndtan juc cutim
rumiwansi  chapipacamasha  “Wanuchishun”
ni, quima cutim blqui talpuptin nachrga
wanushas ca. Chay aywayarmi jucpaychriiga juc
junagwan juc pagas wanpusha ca jatun gochra
chraupinchru. 26 Maychica cutichr chraquipas
aywasha ca ali willapa willapacug, chaynuy
aywar achca cutim salvacusha ca: mayucunata
pasarsi, suwacunawan tincursi, Israel casta-
mayicunawan tincursi, juc casta runacunapa
marcaman chrarsi, jatun marcacunachru
contrd sharcapécuptinsi. Jinaman achca
cutim salvacusha c¢d japag pampacunapa
aywarsi, jatun gochrapa buiquiwan aywarsi,
jlnaman Diosman yupachicugtucugcunapitas.
27 Chaynuytan uticasha cayarsi alisca uryard

imaldtas rantindpag. Chay uryar maymay
cutichr warashas ca mana punular. Chaynuytan
cunchurd micuypitas, yacupitas. Maymay

cutichr malagasha cd rurayangita ushana
raygos, cunchurdmi ucaytas mana jacu captin.
28 Natan chaynuy cunchuyarsi mas pinsiarayéga
Jesusman  yupachicug  gotucagcunamanmi

“¢Imanuyrag carcayan?” nir. 29 Chaymi nogaga
pisi gueshyayanganta mayarga alisca laquira.
Chaynuytan pitas juchaman ishquichipécuptinsi
alisca pifidcu.

30 Nétan nogaga imapitas alawacuyta
munarga alawacushag gueshyayangapitam,
jlnaman  manacagpag ricapdcamanganpitam.
31 Chay lapan ima-ayga pasamanganpita,
mana casquicular nircayangagta shumagmi
musyayan imaypita imaycamas alipag ricasha
Munayniyog Jesucristopa Dios Taytanga. 32Paymi
Damasco marcachru cayaptisi, chay Rey Aretasta
servig gobernador solddduncunata marcapa
puncuncunaman chrurarayaptinsi gueshpinépag
yanapdmara 33 chay marca muyug pergapa
ventananpam bajachipdcamara wascawan juc jatun
balayman wifiarcarimar. Chayga willapacuysi

pengacuymi. Natan chaynuypam Diosga
yanapamara gueshpinépag.
12

Nogaga Diospa munayninwanmi cawaydsi jina-
man yachraydchisi

1 Chaura chay casqui yachrachigcunanuysi
ali ricasha cananpag “Diosmi ricaparachiman”
nir rimayangancuna manam imapagsi vélinchu.
Natan mana valiyaptinsi nogas willapayarishay
Munayniyog Dios ricapdchimanganpita, jinaman
mana musyangdcunata yachrachimanganpita.
2 Nogaga regueyami juc runata. Paytam
juc cuti Cristo mayénipita aywachisha jana
pachata. Chay aywachingan ndmi cayan chrunca

chruscuyog wata. Natan chay pushar aywachira
¢cuerpuntintachur u almalantachur?  Chaytam
icha mana musydchiiga. Chaytaga musyayan
Dioslam. 3 Natan cuerpuntinta u almalanta
pushasha canganta mana shumag musyarsi,
pasay shumagmi musyaydga jana pachachru
cayar imacunatas ricapunganta. ¢ Chay jana
pachachru cayarmi payga mayasha mana pi
runatas Diosninchi musyachinganta. Jinarcurmi
Diosga nirura chaychru ricanganta, mayanganta
pi runatas mana willapacunanpag. > Paypitam
icha olgotucushagga, chay nircayangag razoncag
captin. Ndtan quiquipitaga alawacushag
manacagpag ricapidcamangaypitam. 6 Nétan jana
pachata pusharcamar Dios ricapachimanganpita
olgotucuptisi alim canman razoncag cayaptinga.
Yangapita ruraptimi ichaga lutan canmanga.
Chaura razoncagta niyaptisi ama chaypa
jananga alipag ricapicamaychu. Antis alipag
ricarga ricapdcamay alila cawangépita, jinaman
razoncagta rimag cangépita.

7 Chaymi jana pachata pusharcamar
chay alisca shumagcuna ricachimanganpita
mana alawacundpag, Diosga Asyagta nisha
gueshyachiménanpag. Chay gueshyawan cuerpu
nanayan juc casha tucsishanuymi alisca.
8 Chay gueshyapita cuticidchiminanpag quima
cutin Munayniyog Jesusta manacurd. 9 Chay
manacuptimi payga cay nimasha: “Manam
cuticdchishaychu, antis gamtaga noga Munayniyog
Diosmi cuyapélar yanapdshay, jina gueshyagtas
yanapayangagta musyapacunanpag” nimasha.

Chaymi nogaga gueshyag cangdpita cushisha

nircayag Munayniyog Jesus cuyapamdlar
yanapdmaptin ~ chaynuyla  willapdcuyangéta.
10 Chaymi nogaga alisca cushicii gueshyangépita
manacagpag  ricapdcamanganpita, Cristopa
janan ashlipdcamanganpita, ima-aygapitas
nacatacungapita, wanuchipécamdnanpag
gaticachrapdcamanganpita. Chaycunata cunchu
Cristota cuyarmi. Chaura chaynuy manacag
cayaptimi Cristoga yanapaydman pay nimanganta
rurandpag.

Chay  gotaracunanuysi  rimayd  mana
washapdicamaptiquim

11 Chaura mana munayaptisi gamcunam
quiquipita rimarcayichimanqui. Sichush gamcuna
noga Pablopita “Payga Diospa cachran ruragmi”
nir, chay contra rimagcunata nipacunquiman
cara, chauraga manam quiquipita rimdmanchu
cara juc gotaranuysi. Natan gamcunaga mana
washapéacamanquichu manacagpag ricapacamarmi.
Gamcunataga chay casqui yachrachigcunata
“Paycuna alisca alinnincagmi” nircayanquim.
Nogaga chaycunapita mas alinninran cayasi.
Natan chaynuy cayad Dios yanapamaptinmi.
12 Chaymi nogaga gamcunawan cayar achca
cuti Diospa munayninwan runala mana
ruray atipdnancunata rurara. Chaynuypam
nogaga reguechicura Cristopa cachran rurag
cangita. 13 Chaura chay contrd rimarcayaptinga
washapécamanquimanmi cara. Nogaga Jesusman
yupachicug gotucagcunata alipam ricaya
maychru chaychru cagcunatas, chaynuylam
ricarcayag gamcunatas. Quizdmi gamcunaga

mana cobrapdcungagpita lutanta pinsiarcayanqui.
Nogaga chay yachrachipacungagpita mana
cobrapdcuragchu pagapacamanaypag golgue ashiyta
mana nacatacurcdnaypagmi.

14 Cananga vyapay nd camacushalam
caya ricapdcugniqui aywamundpag. Chaura
cananwanga nd quima cutim chayman
aywamushag.  Natan yachrachipécungagpitaga
manam yapaysi cobrapdcushaychu, nogaga
manam golguequicunata munarchu aywa-
mushag, antis gamcuna raygom. Chaura
musyanganchinuysi, churicagcunachu manam
taytanta atendinanpag golguéta gotupdcun,
antis taytacunam churincunata atendinanpag
golguetaga camachimun. Chaymi nogaga
pagapdcamdnayta mana mundchu, antis nogam
imachrisi yanapapacugmanga. 15 Chaura juc ali
taytanuymi nogaga imétas gastashag, jinaman
uticashas purishag gamcunata yanapapécunag
raygoga. Nogaga gamcunata cuyarmi chaynuy
rurashag. Natan gamcunaga cuyangid masmi
mana cuyapéacamanquichu.

Gamcunataga lutantam nircaydshunqui
nogapita
16 Chaypitas gamcunachru chay contra

rimagcuna cay nhircayanmi: “Au, chay
Pabloga  yachrachipécushungaypita =~ manam
golgueta cobrapécushuraychu. Natan payga
casquiparcdrishurniqui ~ sacrilapam ofrendata
gotuchipécushuray chaypita waquinta
jorgocunanpag” nircayanmi. 17 Natan

gamcunaga shumagmi musyarcayanqui

mana cobrapécungagta. Jinaman chay aymug
wauguecunatas manam golgueta gopdcuraychu
nogapag. 18 Nogam Titota cachramura
ricapdcushugniqui aywamunanpag, jinaman
payta  yanapdnanpag  cachramurdtan  juc
wauguenchitas. Chaura Titoga manam ni juc
golguetas sacrilapaga gotuchipécushuraychu.
Musyapdacungaynuysi nogas, jinaman Titosi
manam ima lutantas rurapédcuragchu antis
alilatam rurapacura.

Isquirbimurd juchaycunapita wanacurur ali
cawapdcunaypagmi

19 Chaura lutantam gamcunaga pinsiarcayan-
qui: “Pabloga ali runapag ricananchipagmi
isquirbiraydmun” nirga, antis nogaga cay
cartata isquirbimurd gamcunata cuyarmi,
jilnaman waranpa waranpa alila cawagman
muyupdcunaypagmi.  Tayta Diosga shumagmi
musyayan razoncag rimayangata, natan
chaynuyga riman Cristopa runancunalam.
20 Natan nogaga ricapdcugniqui aymur manam
mundchu canannuysi lutan rurarcayagta
taripacuyniquita. Chaynuy cawarcayaptiquila

chraramurga juyupam pifiapardrishay.
Nogaga musyami gamcuna, pléturcayangayta,
chriquinacurcayangayta, alisca pifiasha
imatas ninacurcayangayta, raquicasha

carcayangayta, washa rimarcayangayta, pipagsi
“Lutanmi” nir rimarcayangayta, alitucur
cawarcayangayta, jinaman ima-ayga lutantas
rurayar cawarcayangayta. 21 Chaypitas
gamcunaman chraramurga manam mundchu

gamcunapita pengacusha cayta. “Nogaga
gamcunapita ali cawagcamam capdcun” nirmi
rimara. Chaura chay lutan cawarcayagta
tarirdrirniquiga pengacushachr cashag. Manatan
chayman chraramur wagaytas munéchu
unaypita chay juchdcuydlar cawagcunapita.
Paycunaga manam canancama chay ganra
juchdcurcayanganpita, warmin warmin, olgon
olgon cawayaypita, jinaman juc juchdcuycunapitas
wanacurcur Diosman cutipdcunragchu.

13

Contrd rimarcayangaypita mana wanacurcap-
tiquiga jucmapasha capdcunaypagmi nirdrishay

1 Yapay aywamupti cananwanga nd quima
cutim aywamushag ricapdcugniqui. Na
chraramuptiga isquirbishachru ningannuysi
ishcay u quima testigucunawanmi imacagsi
taripacanga. 2 Natan wamagta aywamungéapita
guepanta yapay chayman chraramurmi na
nipécurag chay ima-aygapitas ushacapécunaypag.
Chaynuymi  nipdcurag  naupacag  cartata
isquirbimursi, jinaman chaynuymi nircayag cay
cartata isquirbimursi. Chaymi canansi caruchru
cayalar yapay nircayag. Ndtan gamcunacagman
chrémurga naupalapita juchécuyagcunatas,
jinaman waquin juchécuyagcunatas mayéanilapitam
jucmapasha capicunanpag nirushag. 3 Chaynuy
rurangdpam tantiapdcunqui  Cristo  niman-
gannuyla rurayangata. Cristoga manam
juchicug runata imanaytas mana atipagchu,
antis payga munayniyogmi juchécuyagcunata

cunchuchinanpag. 4 Chay runacuna
nircayangannuysi razonpas Cristoga manacag
runa niragmi cara cruzman clavapacuptin. Natan
payga canan cawayan munayninwan Dios
cawacdchimusha captinmi. Paynuymi nogacunas
manacagpag ricasha carcayarsi paywan
carcayangita reguechicurcdshag Munayniyog
Dios gamcunata servipdcundpag nipdcamanganta.

5 Chauraga shumag tantiacurcay Cristoman
razonpa yupachicurcangaytas u mana yupachi-
curcangaytas. ¢Ndtan gamcunaga shumagchu
musyarcayanqui  Cristowan carcayangayta?
Quizd shumag tantiacurcaptiquiga manas
capdcunquichu Cristopa runanga. 6 Nétan
noga rimangita jinaman rurangita shumag
tantiapdcurga pasay shumagmi tantiapdcunqui
Cristopa cachran rurag razonpa cangata.
7 Jinaman nogacunaga mana pifiapapdcuyniquita
munarmi Diosta manacurcayd mana ima
lutantas rurapdcunaypag. Ndtan manacurcayéga
manam nogacuna razonpa Diospa cachran
rurag capicungdta tantiapdcunaypagchu, antis
alita rurayar cawapdcunaypagmi. Chaura
quizdmi chay contrd rimagcunaga “Pabloga
manam  Jesucristopa cachran ruragchu”
nipécungas, chay wanacardriptiqui mana
pifiapapacuptiga. 8 Chaynuy nircayaptinsi chay
lutan rurarcayangaypita wanacardriptiquiga
manam pifiapapdcushaychu. Nogacunaga manam
imatas rurapdcichu ali willapa ninganpita
jucnuytaga, antis yanapapdcushay Diospa
willapanta shumag yachracurcanaypagmi,
jilnaman césucurcinaypagmi. 9 Chaura Jesusman



2 CORINTIOS 13:10 xlvi 2 CORINTIOS 13:14

razonpa yupachicurcaptiquiga, jinaman
casucurcaptiquiga nogaga aliscam cushicushag.
Ndtan gamcunata mana pifiaparga manam
reguechicushépishchu Jesuspa cachran rurag
cangdta. Chaura chayta ricarga quizdmi
chay contrd rimagcunaga “Pablopaga manam
geniun canchu” nipdcungas, jina nipdcuchun
nogaga Diosta manacuyd ali rurag runaman
muyuyta yanapapicushunaypagmi. 10 Chaymi
caruchru cayélar isquirbiydmu chay lutancuna

rurarcayangayta déjapacunaypag. Chauraga
chraramur manam juyupachu pifiapapdcushay,
chaypag Cristo acrarayamapt1n51 Néatan

Cristo nogata acraraydman alita rurayar
cawayta yanapapdcunagpagmi, manam chay
waquincunanuysi pantacachipdcunapagchu.

Cay carta rurayta ushandpag caylata niydrishay

11 Cananga Jesusman yupachicug-mayicuna,
isquirbiyta ushanépag caylatam niyta
munarcayag: Cushisha cawapécuy, lutancuna
rurayta déjarcur alilata rurapécuy, jucniqui
jucniquis yanapénacurcay, lapaycunas juc
runanuyla alita pinsiapdcuy, jinaman gasila
cawapdcuy. Chaynuy rurapécuptiquiga cuyacug
Diosmi, gasila cawachicug Diosmi ima-
aygachriisi yanapapdcushunqui. 12 Jinaman
jucniquis jucniquis saludénacurcay cushishacama.
13 Caychru Jesusman lapan yupachicugcunam
saliduta apachicarcaydmushunqui. 14 Nogaga
manacuyd Munayniyog Jesucristo cuyapdlar
yanapapacushunaypagmi, Dios cuyapacushungaynuy
jucniquis  jucniquis  cuyanacurcénaypagmi,

jilnaman Santu Espiritu juc runanuyla cawayta
yanapapdacushunaypagmi. Chaynuy cachun.

